
 
 

 

 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

 

ᓄᓇᓕᖕᓂᑦ ᑐᖁᖓᔪᓕᕆᔨᑖᕈᒪᔪᑦ 

ᐱᒋᐊᕐᕕᖓ:  ᑎᓯᐱᕆ 12, 2024 

ᐃᓱᓕᕝᕕᖓ:  ᔭᓄᐊᕆ 31, 2025 

ᓄᓇᕗᓕᒫᒧᑦ 45 ᑎᑦᑕᑯᓗᐃᑦ 

ᓄᓇᕘᒥ ᑐᖁᖓᔪᓕᕆᔨᒃᑯᑦ ᑎᑎᕋᕐᕕᖓ ᐃᖅᑲᓇᐃᔭᖅᑎᒃᓴᓂᒃ ᑲᑎᖅᓱᐃᕙᓪᓕᐊᔪᑦ ᓄᓇᓕᖕᓂᑦ 

ᑐᖁᖓᔪᓕᕆᔨᒃᓴᓂᒃ ᓄᓇᓕᓕᒫᕐᓂᒃ ᓄᓇᕗᒻᒥ. 

ᓄᓇᓕᖕᓂᑦ ᑐᖁᖓᔪᓕᕆᔨᑦ ᐱᒻᒪᕆᖕᒥ ᐱᓕᕆᐊᒃᓴᖃᖅᐳᑦ ᖃᐅᔨᓇᓱᐊᕐᓂᕐᒥᑦ ᑕᒫᙵᑳᓪᓚᒃ, 

ᓂᕆᐅᓇᙱᑦᑐᓂᒃ ᓇᓗᓇᐃᔭᖅᓯᒪᙱᑦᑐᒃᑯᑦ ᐃᓅᔪᓐᓃᖅᑐᓄᑦ ᓄᓇᕗᒻᒥ. ᑕᒪᒃᑯᓂᖓ 

ᖃᐅᔨᓇᓱᐊᖃᑦᑕᕐᓂᖅ ᓇᓗᓇᐃᕆᔾᔪᑕᐅᕗᖅ ᐃᓅᔪᓐᓃᖅᑐᑦ ᖃᐅᔨᔭᐅᙱᑐᐃᓐᓇᕋᓗᐊᕐᒪᖔᑦ 

ᓱᖁᑎᒋᔭᐅᙱᑐᐃᓐᓇᕋᓗᐊᕐᒪᖔᓪᓘᓐᓃᑦ ᐊᒻᒪᓗ ᐊᔾᔨᐸᓗᖓᓂᒃ ᐊᑐᙱᑎᑦᑎᓇᓱᐊᕐᓂᕐᒥᑦ 

ᓯᕗᓂᒃᓴᑦᑎᓐᓂ. ᓄᓇᓕᖕᓂ ᑐᖁᖓᔪᓕᕆᔩᑦ ᑲᒪᒋᔭᒃᓴᖃᖅᐳᑦ ᓱᓕᔪᓂᒃ ᖃᐅᔨᓇᓱᐊᖃᑦᑕᕐᓂᕐᒥᑦ 

ᓯᕗᒃᑲᖅᑕᐃᓗᑎᒡᓗ ᐊᐅᓚᑦᑎᓗᑎᒡᓗ ᐃᓅᔪᓐᓃᕐᕕᐅᔪᕐᓂᒃ. 

ᓂᕈᐊᕆᔭᐅᓇᔭᖅᑐᑦ ᐃᖅᑲᓇᐃᔮᒧᑦ ᐃᓕᓐᓂᐊᖅᓯᒪᔭᕆᐊᓖᑦ ᐃᖅᑲᓇᐃᔭᕐᓂᑰᓗᑎᒡᓘᓐᓃᑦ 

ᒪᓕᒐᓕᕆᓂᕐᒥᑦ, ᐋᓐᓂᐊᖃᖅᑕᐃᓕᓂᕐᒥᑦ, ᖃᐅᔨᓇᓱᐊᖃᑦᑕᕐᓂᕐᒥᒡᓘᓐᓃᑦ. 

ᑐᓴᐅᒪᖃᑎᖃᕈᓐᓇᑦᑎᐊᕐᓂᖅ ᐱᒻᒪᕆᐅᕗᖅ ᐱᓕᕆᖃᑎᖃᕐᓂᕐᒥᑦ ᑭᒃᑯᑐᐃᓐᓇᕐᓂᑦ, ᐸᓖᓯᒃᑯᓐᓂᑦ, 

ᐋᓐᓂᐊᖃᖅᑕᐃᓕᒪᔪᓕᕆᔨᓂᒡᓗ. ᐱᓇᓱᐊᖅᑐᑦ ᐅᖃᕈᓐᓇᑦᑎᐊᕆᐊᓖᑦ ᑎᑎᕋᕈᓐᓇᑦᑎᐊᕐᓗᑎᒡᓗ 

ᖃᓪᓗᓈᑎᑐᑦ ᓈᒪᔪᓂᒃ ᑎᑎᖅᑲᓂᒃ ᐊᑐᐃᓐᓇᐅᑎᑦᑎᖃᑦᑕᖁᓪᓗᒍ ᐱᔪᓐᓇᐅᑎᓕᖕᓄᑦ. 

ᐱᓇᓱᐊᖅᑐᑦ ᕿᒃᓵᒃᑐᓂᒃ ᐱᓕᕆᖃᑎᖃᕈᓐᓇᕆᐊᖃᖅᐳᑦ ᐃᒃᐱᒍᓱᑦᑎᐊᕐᓗᑎᒃ, ᐃᑲᔪᖅᑐᐃᓗᑎᒃ 

ᐋᓐᓂᕐᓇᖅᓂᖅᐹᖑᖃᑕᐅᔪᒃᑯᑦ ᐊᒃᓱᕈᕐᓇᕐᓂᖅᐹᖑᖃᑕᐅᔪᒃᑯᓪᓗ ᐊᑐᖅᑎᓪᓗᒋᑦ ᐃᓅᓯᕐᒥᖕᓂᑦ. 

ᐱᓕᕆᐊᒃᓴᒥᖕᓂᑦ ᑲᒪᒋᔭᖃᕈᓐᓇᕆᐊᓖᑦ ᐅᐃᒪᙱᓪᓗᑎᒃ ᐱᓕᕆᓪᓚᕆᒡᓗᑎᓪᓗ 

ᐊᒃᓱᕈᕐᓇᕋᓗᐊᖅᑎᓪᓗᒍᑦ. ᖃᐅᔨᒪᓂᖓ ᐃᓄᐃᑦ ᐅᖃᐅᓯᖓᓂᒃ, ᓄᓇᓕᖏᓐᓂᒃ, 

ᐃᓕᖅᑯᓯᖏᓐᓂᒃ, ᓄᓇᖓᓂᒃ, ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᒻᒪᕆᐅᕗᖅ. 

ᑐᖁᖓᔪᓕᕆᔨᐅᑉ ᑎᑎᕋᕐᕕᖓ ᐱᓕᒻᒪᒃᓴᕈᑕᐅᔭᕆᐊᓕᓕᒫᕐᓂᒃ ᐱᓕᒻᒪᒃᓴᐃᓂᐊᖅᑐᖅ. 

ᓂᕈᐊᖅᑕᐅᔪᑦ ᐊᐅᓪᓚᕈᓐᓇᕆᐊᓖᑦ ᑐᖁᖓᔪᒃᑯᕕᖕᒧᑦ ᐃᓅᔪᓐᓃᕐᕕᐅᔪᒧᓪᓘᓐᓃᑦ ᖃᖓᑐᐃᓐᓇᖅ 

ᓯᓚᕈᔫᒐᓗᐊᖅᑎᓪᓗᒍ.  



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

ᓄᓇᓕᖕᓂ ᑐᖁᖓᔪᓕᕆᔩᑦ ᐊᑐᐃᓐᓇᐅᑎᑦᑎᕙᒃᑐᑦ ᐱᔨᑦᑎᕋᐅᑎᓂᒃ ᐱᔭᕆᐊᖃᓕᕌᖓᑕ 

ᐊᑭᓕᖅᑕᐅᕙᒃᖢᑎᒡᓗ, ᐊᑕᐅᓯᐅᑦᑕᖅᖢᑎᒃ. ᑖᓐᓇ ᐃᖅᑲᓇᐃᔮᖅ ᐅᓪᓗᓕᒫᕐᒨᙱᑦᑐᖅ. ᓄᓇᓕᖕᓂ 

ᑐᖁᖓᔪᓕᕆᔩᑦ ᑎᒃᑯᐊᖅᑕᐅᓯᒪᓲᑦ ᒪᓕᒐᓕᕆᔨᒃᑯᓐᓄᑦ ᒥᓂᔅᑕᒥᑦ ᑐᖁᖓᔪᓕᕆᔨᒻᒪᕆᒃᑯᑎᒍᑦ 

ᐅᑭᐅᑦ ᐱᖓᓱᑦ ᑎᑭᓪᓗᒍᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᓗᒍ ᒪᐃᑯᓪ ᕗᑦ, ᑐᖁᖓᔪᓕᕆᔨᓄᑦ ᐊᐅᓚᑦᑎᔨᒻᒪᕆᒃ 

ᐅᕗᖓ 867-975-6562 ᐅᕝᕙᓘᓐᓃᑦ mfoote2@gov.nu.ca.  

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᒪᐃᑯᓪ ᕗᑦ  

ᑐᖁᖓᔪᓕᕆᔨᒻᒪᕆᒃ 

ᑐᖁᖓᔪᓕᕆᔨᐅᑉ ᑎᑎᕋᕐᕕᖓ 

867-975-6562 

mfoote2@gov.nu.ca  

